
___________ 
 

L I G J 
PËR DONACIONE DHE SPONSORIME 

NË VEPRIMTARITË PUBLIKE 
 

DISPOZITAT E PËRGJITHSHME 
 

Neni 1 
Me këtë ligj rregullohet dhënia dhe marrja e 

donacioneve dhe sponsorimeve me të cilat dhënësi dhe 
marrësi mund të kërkojnë nxitje tatimore, qëllimi i dhënies 
dhe marrjes, dhënësit dhe marrësit, lënda, shfrytëzimi, 
nxitjet tatimore dhe evidentimi e kontrolli i donacioneve 
dhe sponsorimeve në veprimtaritë publike. 

 
Neni 2 

Me donacionin dhe sponsorimin në veprimtaritë publike 
me të cilat realizohet interesi publik, kontribuohet për 
përmirësimin e jetës personale dhe të përbashkët të qytetarëve, 
shoqatave të qytetarëve dhe fondacioneve, personave fizikë e 
juridikë në Republikën e Maqedonisë, si dhe për mirëqenien e 
tyre ekonomike dhe të drejtën sociale. 

Lista emërore  
Neni 3 

Nocionet e veçanta të përdorura në këtë ligj, e kanë 
kuptimin si vijon: 

1. Donacion është ndihma vullnetare dhe pa kusht me 
para, të mira dhe shërbime, i cili nuk krijon dobi të 
drejtpërdrejtë për dhënësin, as obligim kthimi nga marrësi i 
donacionit, dhe i cili mund të jepet për qëllime me interes 
publik ose për përkrahjen e aktiviteteve të marrësit.  

Me donacion sipas këtij ligji nënkuptohen edhe dhëniet 
rrjedhëse, tele-dhëniet dhe ngjarjet e organizuara për 
grumbullimin e mjeteve;  

2. Sponsorim është pagesa vullnetare financiare, 
dhënia e të mirave ose shërbimeve për projekt dhe/ose 
aktivitet konkret, që i mundësojnë dobi të drejtpërdrejtë 
dhënësit, siç janë promovimi i emrit, firmës dhe shenjës 
mbrojtëse të dhënësit të sponsorimit; 

3. Veprimtari publike është veprimtaria në sferën e 
mbrojtjes së të drejtave të njeriut dhe qytetarit, arsimit, 
shkencës, zhvillimit të shoqërisë informatike dhe bartjes së 
të dhënave elektronike, kulturës, sportit, shëndetësisë, 
mbrojtjes sociale, mbrojtjes së personave me invaliditet, 
dhënësve vullnetarë të gjakut, mbrojtjes së fëmijëve, 
mbrojtjes së mjedisit jetësor dhe veprimtarive të tjera të 
përcaktuara me ligj si veprimtari publike; 

4. Interes publik është përkrahja ose promovimi i 
veprimtarive në sferën e mbrojtjes së të drejtave të njeriut, 
promovimit të kulturës, etikës, arsimit, shkencës, zhvillimit 
të shoqërisë informatike dhe bartjes së të dhënave 
elektronike, sportit, mbrojtjes së mjedisit jetësor, 
veprimtarive socio-humanitare, zhvillimit të shoqërisë 
qytetare, promovimit të dhënies vullnetare të gjakut, 
promovimit të bashkëpunimit ndërkombëtar dhe 
veprimtarive të tjera të përcaktuara me ligj;   

5. Person fizik i vendit është qytetari i Republikës së 
Maqedonisë, detyrës tatimor;  

 6. Person fizik i huaj është personi shtetas i huaj, 
refugjat ose apatrid që qëndron në Republikën e 
Maqedonisë ose që jeton në shtet tjetër;  

7. Person juridik i vendit konsiderohen institucioni publik, 
njësia e vetadministrimit lokal, shoqata e qytetarëve dhe 
fondacionet me interes publik, shoqëritë tregtare, organi i 
administratës shtetërore dhe subjekt tjetër, i cili me regjistrim në 
organin kompetent ka fituar cilësinë e personit juridik; 

8.  Person juridik i huaj është secili person juridik që ka 
firmë të regjistruar në regjistrin tregtar në vend të huaj, ose 
nëse është i regjistruar në regjistrin tregtar të vendit të tij, dhe 
organizatat ndërkombëtare joqeveritare të huaja, fondacionet, 
lidhjet dhe degët e tyre që janë jofitimprurëse; dhe 

9. Promovim është paraqitja afirmative e emrit, firmës 
dhe shenjës mbrojtëse të dhënësit të donacionit dhe 
sponsorimit, gjatë dhënies së donacionit dhe sponsorimit 
për kryerjen e veprimtarisë publike.  

Neni 4 
(1) Dhënësi dhe marrësi i donacionit dhe sponsorimit lidhin 

marrëveshje me shkrim sipas Ligjit për marrëdhëniet obligative. 
(2) Lëndë e marrëveshjes nga paragrafi (1) i këtij neni, 

doemos duhet të jetë realizimi i interesit publik të 
përcaktuar me nenin 3, pika 4 e këtij ligji. 

(3) Për donacionet nga neni 3, pika 1, paragrafi 2 i këtij ligji, 
më kërkesën e dhënësit, marrësi i lëshon vërtetim me shkrim. 

(4) Formën dhe mënyrën e lëshimit të vërtetimit me 
shkrim nga paragrafi (3) i këtij neni, i rregullon ministri i 
Drejtësisë me rregullore me të cilën rregullohet kjo materie.  

Neni 5 
Ligjet e tjera mund të rregullojnë çështje për donacionin 

dhe sponsorimin, por zbatohen dispozitat e këtij ligji për të 
gjitha çështjet që nuk rregullohen me ato ligje.  

ELEMENTET E DONACIONIT DHE SPONSORIMIT  
1. Dhënësi i donacionit dhe sponsorimit 

 
Neni 6 

(1) Dhënës i donacionit dhe sponsorimit mund të jetë 
personi fizik e juridik i vendit dhe i huaj.  

(2) Dhënës i donacionit dhe sponsorimit nuk mund të 
jetë personi fizik e juridik, veprimi i të cilit nuk është në 
pajtim me Kushtetutën, ligjet e Republikës së Maqedonisë 
dhe me marrëveshjet ndërkombëtare, të cilat Republika e 
Maqedonisë i ka lidhur ose të cilave u është bashkëngjitur.    

2. Marrësi i donacionit 
 

Neni 7 
(1) Marrës i donacionit mund të jetë personi juridik i vendit. 
(2) Si marrës i donacionit mund të jetë edhe personi 

juridik i huaj që ka karakter jofitimprurës për realizimin e 
interesit publik në shtetin tjetër në rastet e fatkeqësive 
elementare, katastrofave natyrore e humanitare. 

(3) Marrësi i donacionit bëhet pronar i donacionit dhe e 
shfrytëzon ekskluzivisht për dedikimin e përcaktuar në 
marrëveshjen për donacion, nga neni 4 paragrafët (1) dhe 
(2) të këtij ligji. 

(4) Shpallja e emrit të dhënësit të donacionit në raportet 
periodike e vjetore, si dhe në raportet për shfrytëzimin e 
donacionit dhe në promovimin publik të donatorit, nuk e 
ndryshon trajtimin tatimor të donacionit. 

 
3. Marrësi i sponsorimit  

Neni 8 
(1) Marrës i sponsorimit mund të jetë personi juridik i 

vendit, i cili në bazë të sponsorimit të marrë i kryen 
obligimet që dalin nga marrëveshja e sponsorimit. 

(2) Të drejtat dhe obligimet e marrëveshjes për 
sponsorim, doemos duhet të jenë në pajtim me 
Kushtetutën, ligjet e Republikës së Maqedonisë dhe me 
marrëveshjet ndërkombëtare të cilat Republika e 
Maqedonisë i ka lidhur ose të cilave u është bashkëngjitur.    

Neni 9 
Shpallja e emrit, firmës dhe shenjës mbrojtëse të 

dhënësit të donacionit dhe sponsorimit në mediat publike, 
të shtypit dhe elektronike nuk konsiderohet si reklamë. 

 
Lënda e donacionit dhe sponsorimit 

 
Neni 10 

(1) Lëndë të donacionit dhe sponsorimit janë: 
- mjetet financiare; 
- çdo lloj i të mirave dhe shërbimeve, duke përfshirë 

edhe të mirat materiale të prodhuara vet ose të blera; dhe 
- testamentet dhe të drejta të tjera që barten. 
(2) Lënda e donacionit dhe sponsorimit doemos duhet 

të jetë në pajtim me veprimtarinë e marrësit të donacionit 
dhe sponsorim 

(3) Lëndë e donacionit dhe sponsorimit nuk mund të jenë 
të mirat dhe shërbimet qarkullimi i të cilave ndalohet me ligj. 

 
5. Qëllimet e donacionit dhe sponsorimit      

Neni 11 
(1) Qëllim i donacionit dhe sponsorimit është realizimi, 

përparimi, promovimi dhe përkrahja e veprimtarive me 
interes publik. 

(2) Donacioni i jepet marrësit të donacionit me qëllim 
që të plotësohen qëllimet e nevojat e tij të deklaruara, të 
përcaktuara publikisht dhe/ose të zgjidhen situatat e 
problemet e caktuara.  

(3) Sponsorimi i jepet marrësit të sponsorimit për 
implementimin e interesit publik nga një veprimtari e 
caktuar publike, të definuar në marrëveshjen për 
sponsorim. 

NXITJET TATIMORE TË DONACIONEVE DHE 
SPONSORIMEVE 

 
1. Shfrytëzuesit e nxitjeve tatimore 

 
Neni 12 

Dhënësi dhe pranuesi i donacionit dhe sponsorimit 
kanë të drejtë në nxitje tatimore të parapara me këtë ligj. 

2. Nxitjet tatimore në tatimin personal mbi të ardhurat  
Neni 13 

(1) Personi fizik i cili i donon mjete financiare personit 
juridik sipas dispozitave të këtij ligji, ka të drejtë në zvogëlimin 
e tatimit personal mbi të ardhurat të përcaktuara në bazë të 
fletëparaqitjes së tij tatimore vjetore (formulari “PDD-GDP”) në 
lartësi prej 20% nga borxhi tatimor vjetor i dhënësit të 
donacionit,por jo më shumë se 24.000 denarë. 

(2) Tatimi personal mbi të ardhurat nuk paguhet për të 
ardhurat në bazë të donacioneve të pranuara në pajtim me 
dispozitat e këtij ligji. 

 
3. Nxitjet tatimore te tatimi mbi fitimin 

 
Neni 14 

(1) Obliguesit tatimorë të tatimit mbi fitimin, shuma e 
donacionit të dhënë gjatë vitit në vijim, sipas dispozitave të këtij 
ligji i pranohet si shpenzime në bilancin tatimor në shumën e 
përgjithshme prej 5% nga të ardhurat e përgjithshme.  

(2) Obliguesit tatimor të tatimit mbi fitimin, shuma e 
donacionit të dhënë gjatë vitit në vijim, sipas dispozitave të këtij 
ligji i pranohen si shpenzime mbi bilancin tatimor në shumën e 
përgjithshme prej 3% nga të ardhurat e përgjithshme. 

 
4. Nxitjet tatimore te tatimi mbi vlerën e shtuar 

 
Neni 15 

(1) Qarkullimi i kryer për realizimin e donacionit, sipas 
këtij ligji, konsiderohet si qarkullim në pajtim me nenin 3 
paragrafi (3) pikat 1 dhe 2 dhe neni 6 paragrafi (3) pikat 1 
dhe 2 nga Ligji për tatimin mbi vlerën e shtuar. Sigurimi i 
mjeteve nga Buxheti i Republikës së Maqedonisë bëhet në 
të njëjtën mënyrë si te qarkullimi i bërë për realizimin e 
donacioneve të huaja për financimin e projekteve për të 
cilat Qeveria e Republikës së Maqedonisë ka lidhur 
marrëveshje. 

(2) Te kompensimet për bileta hyrëse për ngjarjet 
kulturore, sportive ose ngjarje tjetër publike nuk llogaritet 
tatim mbi vlerën e shtuar, pa përjashtimin e të drejtës së 
tatimit paraprak, nëse të ardhurat e përgjithshme janë 
dedikuar dhe përdoren për financimin e aktiviteteve me 
interes publik në veprimtaritë nga neni 3, pika 4 nga ky ligj. 

(3) Kompensimi për shërbimin e komunikacionit në 
pajtim me Ligjin për komunikime elektronike kur 
shfrytëzuesi me shfrytëzimin e saj donon mjete financiare 
për financimin e aktivitetit me interes publik në 
veprimtaritë e këtij ligji, nuk llogaritet tatim mbi vlerën e 
shtuar, pa përjashtimin e të drejtës së tatimit paraprak.  

(4) Për zbatimin e këtij neni ministri i Financave 
miraton rregullore në afat prej 60 ditësh nga dita e nxjerrjes 
së këtij ligji. 

 
5. Nxitjet tatimore te tatimet mbi pronën 

 
Neni 16 

(1) Donacioni në lëndë dhe të mira materiale lirohet 
nga tatimi i trashëgimisë dhe dhuratës kur dhënësi ia bart të 
drejtën për gëzimin dhe shfrytëzimin pranuesit. 

(2) Donacioni në lëndë dhe të mira materiale lirohet 
nga tatim i pronës gjatë 5 vjetëve të ardhshme, pas vitit që 
është dhënë donacioni. 

Neni 17 
(1) Personit të huaj juridik dhe fizik, me kërkesë të tij, 

Drejtoria për të hyra publike (në tekstin e mëtejmë: DHP) i 
jep dokument me të cilin vërtetohet se ka donuar ose 
sponsoruar në veprimtari me interes publik në Republikën 
e Maqedonisë. 

(2) Dokumenti nga paragrafi (1) i këtij neni lëshohet me 
qëllim që dhënësi i donacionit dhe sponsorimit të marrë nxitje 
tatimore për tatimin mbi vlerën e shtuar në vendin e tij. 

 
6. Përjashtimi nga nxitjet tatimore 

 
Neni 18 

Nxitjet tatimore nuk mund të realizohen kur donacioni 
dhe sponsorimi përdoren për: 

1) aktivitete të pranuesit drejtuar përkrahjes së partive 
politike dhe fushatave partiake; dhe 

2) dhënien nga një sipërmarrje një sipërmarrjes tjetër. 
 

EVIDENTIMI, RAPORTI DHE KONTROLLI 
 
1. Informimi për shfrytëzimin e donacionit dhe 

sponsorimit 
 

Neni 19 
(1) Dhënësi dhe pranuesi i donacionit dhe sponsorimit 

janë të detyruar të përgatisin raport për donacionin dhe 
sponsorimin e dhënë dhe atë të pranuar i cili duhet të 
përmbajë të dhënat vijuese: 

1) emrin dhe emërtimin e dhënësit dhe të pranuesit; 
2) emrin dhe emërtimin e shfrytëzuesit të fundit; 
3) përshkrimin e lëndës së donacionit dhe sponsorimit 

që mundëson identifikimin e tyre me emërtimin e sasisë, 
vlerës dhe veçorive tjera të saja; 

4) përdorimin e fundit të lëndës së donacionit dhe 
sponsorimit; dhe 

5) të dhëna tjera. 
(2) Marrëveshja për donacion dhe sponsorim nga neni 

4 i këtij ligji dhe raporti nga paragrafi (1) i këtij neni në 
mënyrë të detyrueshme paraqitet  në DHP nëse me këtë ligj 
për ato janë paraparë nxitje tatimore, më së voni 30 ditë 
nga dita e plotësimit të marrëveshjes. 

(3) Marrëveshja për donacion dhe sponsorim, si dhe 
çdo dokumentacion tjetër që është e lidhur me donacionin 
dhe sponsorimin, detyrimisht duhet të ruhet së paku 5 vjet 
nga mbarimi i vitit kalendarik në të cilin është plotësuar 
obligimi i përgjegjësisë. 

 
2. Kontrolli i shfrytëzimit të donacionit dhe sponsorimit 

 
Neni 20 

(1) DHP dhe organet tjera kompetente e kontrollojnë 
dhënien, pranimin dhe shfrytëzimin e donacionit dhe 
sponsorimit në rast të zbatimit të nxitjeve tatimore në 
pajtim me këtë ligj. 

(2) NHP dhe organet tjera kompetente, nëse gjatë 
kontrollit konstatojnë parregullsi dhe keqpërdorime gjatë 
shfrytëzimit të donacionit dhe sponsorimit, paraqesin 
fletëdenoncim kundërvajtës dhe penal. 

 
3. Mbrojtja e interesit publik 

 
Neni 21 

(1) Me kërkesë të dhënësit të donacionit dhe 
sponsorimit, Ministria e Drejtësisë në pajtim me 
ministrinë përkatëse në afat prej 15 ditësh nga dita e 
pranimit të kërkesës, merr aktvendim me të cilin e 
përcakton interesin publik për donacionin dhe 
sponsorimin e paraparë.  

(2) Ministria e Drejtësisë në afatin e paraparë në 
paragrafin (1) të këtij neni, kërkon mendim për çdo kërkesë 
veç e veç në bazë të kompetencave nga organet përkatëse, 
si bazë për vendosje sipas kërkesës. 

(3) Nëse në afatin e paraparë në paragrafin (1) të këtij 
neni Ministria e Drejtësisë nuk merr aktvendim, do të 
konsiderohet se kërkesa është zgjidhur pozitivisht. 

 
Neni 22 

(1) Nëse donacioni dhe sponsorimi nuk kanë karakter 
të donacionit dhe sponsorimit me interes publik, DAP merr 
aktvendim me të cilin anulohet e drejta e nxitjeve tatimore 
dhe ia dërgon kundërvajtësit (dhënësit dhe/ose pranuesit të 
donacionit dhe sponsorimit). 

(2) Kundër aktvendimit nga paragrafi (1) të këtij neni 
kundërvajtësi ka të drejtë ankese në Komisionin kompetent 
të shkallës së dytë pranë Qeverisë së Republikës së 
Maqedonisë. 

DISPOZITAT NDËSHKUESE 
 

Neni 23 
(1) Me dënim me para prej 50. 000 deri 300. 000 

denarë do të dënohet për kundërvajtje personi juridik - 
pranuesi i donacionit dhe sponsorimit, nëse nuk lidh 
marrëveshje në formë të shkruar (neni 4). 

(2) Me dënim në para prej 50. 000 deri 300. 000 denarë 
do të dënohet për kundërvajtje personi juridik - pranuesi i 
donacionit dhe sponsorimit, nëse nuk ka përgatitur raport 
për donacionin e dhënë dhe për donacionin e marrë (neni 
17 paragrafi (1)). 

(3) Për kundërvajtjen nga paragrafët (1) dhe (2) të këtij 
neni me dënim me para prej 10. 000 deri 50. 000 denarë do 
të dënohet personi përgjegjës i personit juridik. 

 
Neni 24 

(1) Me dënim me para prej 50 000 deri 300 000 denarë do 
të dënohet për kundërvajtje personi juridik - pranuesi i 
donacionit dhe sponsorimit, nëse nuk i shfrytëzon në pajtim 
me marrëveshjen, ndërsa lënda e donacionit dhe sponsorimit i 
kthehet dhënësit të donacionit dhe sponsorimit (neni 7 
paragrafi (3) dhe neni 8 paragrafi (1)). 

(2) Për kundërvajtjen nga paragrafi (1) të këtij neni me 
dënim me para prej 10. 000 deri 50. 000 denarë do të 
dënohet personi përgjegjës i personit juridik. 

 
Neni 25 

(1) Me dënim me para prej 50. 000 deri 300. 000 
denarë do të dënohet për kundërvajtje personi juridik - 
pranuesi i donacionit dhe sponsorimit, nëse marrëveshja 
dhe dokumentacioni tjetër nuk ruhen së paku 5 vjet. (neni 
19 paragrafi 3)). 

(2) Për kundërvajtjen nga paragrafi (1) të këtij neni me 
dënim me para prej 10. 000 deri 50. 000 denarë do të 
dënohet personi përgjegjës i personit juridik.  

 
Neni 26 

Me dënim me para prej 10. 000 deri 50. 000 denarë do të 
dënohet për kundërvajtje personi fizik për mosrespektimin e 
dispozitave nga neni 4, neni 7 paragrafi (3), neni 8 paragrafi (1), 
neni 17 paragrafi (1) dhe neni 19 paragrafi (3) të këtij ligji. 

 
DISPOZITAT PËRFUNDIMTARE DHE KALIMTARE 

 
Neni 27 

Për zbatimin e këtij ligji kompetente është Ministria e 
Drejtësisë.  

Neni 28 
Ky ligj hyn në fuqi ditën e tetë nga dita e botimit në 

“Gazetën zartare të Republikës së Maqedonisë”, ndërsa do 
të zbatohet prej 1 janari 2007. 

__________ 




